
29. háskólaþing Háskóla Íslands 

haldið 8. júní 2022 

 

Dagskrá 

Kl. 13.00-13.05 Rektor setur háskólaþing og fer yfir dagskrá og tímaáætlun og gerir grein 

fyrir fundargögnum. 

Kl. 13.05-13.25 Dagskrárliður 1. Rektor reifar mál sem eru efst á baugi hjá Háskóla Íslands. 

Kl. 13.25-13.35 Dagskrárliður 2. Tilnefning þriggja fulltrúa og þriggja varafulltrúa 
háskólasamfélagsins í háskólaráð Háskóla Íslands fyrir tímabilið 1.7.2022-

30.6.2024. 

 Málsmeðferð: 

a) Kynning á framboðum og fyrirkomulagi rafrænnar kosningar meðan á 

þinginu stendur (10 mín.). 

Kl. 13.35-14.05 Dagskrárliður 3. Stefna Háskóla Íslands 2021-2026. Í framhaldi af 

akkerisfundi 2022: Árangur HÍ26 og áframhaldandi sókn. 

 Málsmeðferð: 

a) Kynning. Steinunn Gestsdóttir, aðstoðarrektor kennslumála og þróunar 

(15 mín.) 

b) Umræður (15 mín.) 

 

Kl. 14.05-14.20 Kaffihlé (15 mín.) 

 

Kl. 14.20-15.10 Dagskrárliður 4. Þróun doktorsnáms og nýtt upplýsingakerfi rannsókna. 

Málsmeðferð: 

a) Kynning. Guðbjörg Linda Rafnsdóttir, aðstoðarrektor vísinda, og 

Halldór Jónsson, sviðsstjóri vísinda- og nýsköpunarsviðs (30 mín.) 

b) Umræður (20 mín.) 

 

Kl. 15.10-15.20 Dagskrárliður 2 (frh.). Tilnefning þriggja fulltrúa og þriggja varafulltrúa 

háskólasamfélagsins í háskólaráð Háskóla Íslands fyrir tímabilið 1.7.2022-

30.6.2024. 

b) Niðurstaða kosningar (10 mín.) 

 

Kl. 15.20 Rektor slítur háskólaþingi 

 

 

Kl. 13.00-13.05 

Setning háskólaþings 

 

Rektor setti háskólaþing og bauð þingfulltrúa velkomna. Greindi hann frá því að þetta væri 29. 

háskólaþing Háskóla Íslands, en fyrsta háskólaþing, sem þá hét háskólafundur, var haldið 4.-5. 

nóvember 1999 og var viðfangsefni þess að móta sameiginlega vísinda- og menntastefnu fyrir 

Háskóla Íslands. Haldnir voru 25 háskólafundir, en árið 2008 var nafninu breytt í „háskólaþing“ 

og er þetta, eins og áður sagði, 29. þingið, eða ef allt er talið hið 54.  



 

Háskólaþing er haldið í samræmi við lög um opinbera háskóla nr. 85/2008. Háskólaþing er 

samráðsvettvangur háskólasamfélagsins þar sem fram fer umræða um þróun og eflingu Háskóla 

Íslands. Þingið fjallar um og tekur þátt í að móta sameiginlega stefnu Háskóla Íslands að 

frumkvæði rektors.  Háskólaráð getur leitað umsagnar háskólaþings um hvaðeina sem varðar 

starfsemi Háskóla Íslands og ráðið getur einnig falið þinginu umfjöllun um fagleg málefni og 

akademíska stefnumörkun. Háskólaþing er ályktunarbært um þau málefni sem það telur að 

varði hag háskólasamfélagsins. 

 

Á háskólaþingi eiga fast sæti rektor, forsetar fræðasviða, deildarforsetar og kjörnir fulltrúar 

fræðasviða, fulltrúar helstu stofnana Háskóla Íslands og samstarfsstofnana hans, kennarafélaga 

og stúdenta auk fulltrúa starfsmanna stjórnsýslu og fulltrúa úr háskólaráði. Tæplega 100 manns 

eru boðuð til þessa háskólaþings.  

 

Fundargerð síðasta háskólaþings sem haldið var 11. nóvember sl. var send fulltrúum á 

háskólaþingi. Engar athugasemdir bárust við fundargerðina og skoðast hún því samþykkt. 

 

Loks bað rektor Magnús Diðrik Baldursson, skrifstofustjóra rektorsskrifstofu, um að vera 

fundarritari. 

 

Háskólaþingið var haldið með rafrænum hætti sökum COVID-19 veirufaraldursins.  

 

 

Kl. 13.05-13.25 

Dagskrárliður 1 

Rektor reifar mál sem eru efst á baugi hjá Háskóla Íslands. 

 

      
 

      
 



      
 

      
 

      
 

      
 

      
 



      
 

      
 

      
 

      
 

      
 



      
 

 

Kl. 13.25-13.35 

Dagskrárliður 2 

Tilnefning þriggja fulltrúa og þriggja varafulltrúa háskólasamfélagsins  

í háskólaráð Háskóla Íslands fyrir tímabilið 1.7.2022-30.6.2024. 

  

Magnús Jökull Sigurjónsson, lögfræðingur á skrifstofu rektors og formaður kjörstjórnar, gerði 

grein fyrir forsendum og framkvæmd kosningarinnar.  

 

Í 6. gr. laga um opinbera háskóla nr. 85/2008 er kveðið á um skipan háskólaráðs í háskóla þar 

sem eru fleiri en 5.000 nemendur. Þar segir að auk rektors eigi sæti í ráðinu tíu fulltrúar, 

tilnefndir til tveggja ára í senn, þ.e. þrír fulltrúar háskólasamfélagsins tilnefndir af háskólaþingi, 

tveir fulltrúar tilnefndir af stúdentum, tveir fulltrúar tilnefndir af nýsköpunar-, iðnaðar- og 

háskólaráðherra og þrír fulltrúar tilnefndir af þeim fulltrúum sem fyrir eru í háskólaráði. 

 

Í 3. gr. reglna fyrir Háskóla Íslands nr. 569/2009 er mælt fyrir um hvernig staðið skuli að 

tilnefningu og kjöri fulltrúa háskólasamfélagsins í háskólaráð. Tilnefning fulltrúanna þriggja 

og þriggja varamanna fyrir tímabilið 1. júlí 2022 til 30. júní 2024 fer fram á þessu háskólaþingi. 

Í samræmi við reglurnar var auglýst eftir ábendingum og framboðum um fulltrúa 

háskólasamfélagsins í háskólaráð á ytri og innri vef Háskólans þremur vikum fyrir þingið. 

Framboðsfrestur rann út 27. maí sl. 

 

Alls bárust sex framboð sem uppfylla skilyrði 3. gr. reglnanna um að vera akademískir 

starfsmenn Háskóla Íslands í fullu starfi (í a.m.k. 75% starfshlutfalli), en þó hvorki forseti 

fræðasviðs, deildarforseti né varadeildarforseti.  Gögn um starfsvettvang frambjóðenda og stutt 

lýsing á starfsferli þeirra voru send út með fundarboði fyrir þingið og gert er ráð fyrir að 

þingfulltrúar hafi kynnt sér þau.  

 

Í framboði eru  

• Aðalheiður Jóhannsdóttir, prófessor við Lagadeild á Félagsvísindasviði 

• Arna Hauksdóttir, prófessor Læknadeild og forstöðumaður Miðstöðvar í lýðheilsuvísindum 

• Daníel Þór Ólason, prófessor við Sálfræðideild á Heilbrigðisvísindasviði 

• Hólmfríður Garðarsdóttir, prófessor við Mála- og menningardeild á Hugvísindasviði 

• Ólafur Pétur Pálsson, prófessor við Iðnaðarverkfræði-, vélaverkfræði- og tölvunarfræðideild 

á Verkfræði- og náttúruvísindasviði 

• Silja Bára R. Ómarsdóttir, prófessor við Stjórnmálafræðideild á Félagsvísindasviði 

 

Atkvæðisbær eru: 

• Rektor (1) 

• Forsetar fræðasviða eða eftir atvikum staðgenglar þeirra (5) 



• Deildarforsetar eða eftir atvikum varadeildarforsetar (26) 

• Fulltrúar kjörnir af fræðasviðum (þeir eru samstals 15) 

• Fulltrúi Félags háskólakennara (1)  

• Fulltrúi Félags prófessora (1)  

• Fulltrúar kjörnir af starfsmönnum við stjórnsýslu (2) 

• Fulltrúar tilnefndir af stofnunum, einn fyrir hverja stofnun: 

- Endurmenntun Háskóla Íslands (1) 

- Landsbókasafn Íslands - háskólabókasafn (1) 

- Landspítali (1) 

- Raunvísindastofnun Háskólans (1) 

- Stofnun Árna Magnússonar í íslenskum fræðum (1) 

- Tilraunastöð Háskóla Íslands í meinafræði að Keldum (1) 

- Þjóðminjasafn Íslands (1) 

Stúdentar hafa ekki atkvæðisrétt í þessari kosningu, þar sem þeir kjósa sína tvo fulltrúa í 

háskólaráði í sérstakri kosningu. Með atkvæðisrétt fara því samtals 56 þingfulltrúar. 

 

Kosningin fer þannig fram að farið er inn á sérstakan kosningavef þar sem er rafrænn kjörseðil. 

Atkvæðisbærir fulltrúar hafa fengið sendan tölvupóst með slóð á kosningavefinn. 

 

Á kjörseðlinum eru nöfn frambjóðenda í stafrófsröð. Hver atkvæðisbær fulltrúi greiðir skriflega 

atkvæði sitt með því að merkja við nafn þriggja (og aðeins þriggja) frambjóðenda.  

 

Þegar atkvæðisbærir fulltrúar hafa greitt atkvæði fara þeir út af kosningavefnum.  

 

Kjörfundur stendur til kl. 14.50 en þá er kosningavefnum lokað.  

 

Þegar atkvæði hafa verið talin skulu þeir þrír sem flest atkvæði hljóta tilnefndir sem fulltrúar 

háskólasamfélagsins í háskólaráð. Áskilið er að þessir þrír séu starfandi á ólíkum fræðasviðum, 

þannig að ef meðal þeirra þriggja sem flest atkvæði fá í kosningunni eru tveir af sama fræðasviði 

færist sá þeirra sem er með færri atkvæði niður í fjórða sæti og verður varamaður þess sem flest 

atkvæði hlaut.  

 

Þeir sem verða í 4.-6. sæti eru tilnefndir sem varamenn. Sá varamaður sem flest atkvæði hlýtur 

er varamaður fyrsta aðalmanns, annar er varamaður annars aðalmanns og þriðji er varamaður 

þess þriðja. Ef atkvæði eru jöfn í vali á milli manna skal hlutkesti ráða. Í lok þingsins kl. 15.10 

verður niðurstaða kosningarinnar kunngjörð.  

 

Loks spurði Magnús Jökull hvort einhver hefði athugasemdir við það verklag við kosninguna 

sem hér hefur verið lýst og var svo ekki. Lýsti Magnús Jökull kjörfund hafinn.  

 

 

 

 

 

 

 

 

 

 



Kl. 13.35-14.05 

Dagskrárliður 3 

Stefna Háskóla Íslands 2021-2026. Í framhaldi af akkerisfundi 2022:  

Árangur HÍ26 og áframhaldandi sókn. 

 

Steinunn Gestsdóttir gerði grein fyrir málinu.  

 

      
 

      
 

     
 

      



      
 

      
 

      
 

      
 

      
 



      
 

      
 

      
 

      
 

Að framsögu lokinni gaf rektor orðið laust.  

 

Rektor spurði um útfærslu árangursmælikvarða fyrir stefnuna og svaraði Steinunn því til að 

margir mælikvarðar liggi fyrir nú þegar, s.s. varðandi áhrifamátt birtinga, en aðrir séu í mótun, 

s.s. varðandi sjálfbærni og fjölbreytileika. Sama eigi við um nýja mælikvarða varðandi áhrif á 

samfélagið, fjárhagsleg áhrif háskóla og skyld efni. Stefnt sé að því að þetta verði allt unnið á 

þessu ári og sett fram á sérstöku mælaborði fyrir stjórnendur. Einnig þurfi að huga að 

fjölbreyttari möguleikum varðandi skráningu kyns. Loks þurfi að huga að alþjóðlegum 

matslistum sem eru í mikilli gerjun.  

 



Deildarforseti Jarðvísindadeildar spurði um leiðbeiningu varðandi aðkomu hins almenna 

starfsmanns að stefnunni og um fjármögnun hennar. Steinunn sagði mikið magn gagna vera á 

innri vef skólans, þar á meðal nákvæmar leiðbeiningar um áhersluatriði stefnunnar. Varðandi 

fjármögnun væri einkum um tvær leiðir að ræða, annars vegar verkefnastofna sem þegar eru 

verið fjármagnaðir og hins vegar verkefni sem fjármögnuð eru í gegnum starfsáætlanir 

fræðasviða.  

 

Til máls tók undir þessum lið, auk Steinunnar Gestdóttur og rektors, Freysteinn Sigmundsson. 

 

 

Kl. 14.05-14.20 

Kaffihlé 

 

Kl. 14.20-15.10 

Dagskrárliður 2 

Þróun doktorsnáms og nýtt upplýsingakerfi rannsókna. 

 

Rektor bauð Guðbjörgu Lindu Rafnsdóttur, aðstoðarrektor vísinda, og Halldóri Jónssyni, 

sviðsstjóra vísinda- og nýsköpunarsviðs, að taka til máls.  

 

      
 

        
 

      
 



      
 

      
 

 

      
 

      

      



      

      
      

      
 

      
 

      



 
 

Að framsögu lokinni gaf rektor orðið laust. 

 

Rektor spurði hvort unnt væri að tengja ritverkin sjálf við upplýsingakerfið og svaraði Halldór 

því játandi. Einnig spurði rektor Guðbjörgu Lindu hver séu næstu skref varðandi þróun 

doktorsnámsins og doktorsnámsstyrkja. Guðbjörg Linda sagði mikið velta á 

fjármögnunarmöguleikum. Einnig benti hún á að auk styrkja sem Háskóli Íslands veitir séu 

önnur kerfi í landinu, s.s. hjá Rannís, sem geri að verkum að Háskólinn þurfi áfram að taka við 

ófjármögnuðum doktorsnemum. Þegar horft sé til nágrannalandanna blasi við að flestir háskólar 

taka ekki við doktorsnemum nema námið sé fjármagnað. Þetta gildi raunar einnig um einstakar 

einingar innan Háskóla Íslands, s.s. Verkfræði- og náttúruvísindasvið. Einnig þurfi að velta því 

fyrir sér hvort veita eigi t.d. fleiri styrki strax við inntöku. Á hinn bóginn beri til þess að líta að 

ef bætt er við styrkjum fyrir fjórða námsárið þurfi að svara því hvaðan taka skuli þá peninga og 

það kalli á að fækka styrkjynum. Fyrir liggi að Fedon, félag doktorsnema, er ekki hrifið af þeirri 

leið. Engu að síður þurfi að horfast í augu við þá staðreynd að fæstir doktorsnemar ljúka námi 

á þremur árum.  

 

Forseti Hugvísindasviðs sagði það koma á óvart hve lítill munur væri á námsframvindu hvort 

sem um væri að ræða svokallaða A- eða B-leið. Einnig væri áhyggjuefni hvað margir 

doktorsnemar ljúki námi seint eða ekki. Guðbjörg Linda brást við og sagði það vera 

athugunarefni hvort í sumum tilvikum væri lagt upp með of stór doktorsverkefni. Einnig þyrfti 

að hafa í huga að hluti doktorsnemahópsins er skráður í 50% nám, en þeim er ekki haldið 

aðgreindum í skráningarkerfi skólans.  

 

Deildarforseti Viðskiptafræðideildar spurði hvort væntanlegt IRIS-kerfi muni halda jafnt utan 

um innlendar og erlendar birtingar. Halldór Jónsson svaraði að byrjað væri að setja inn í kerfið 

þau gögn sem þegar eru tiltæk, s.s. í alþjóðlegum gagnagrunnum, en síðan myndi allt sem fer í 

IRIS fara inn í framtal starfa á sama hátt og allt sem fer í framtal starfa fer inn í IRIS. Þetta mun 

einnig gilda um t.d. íslenska bókarkafla, ráðstefnuframlög og annað framlag sem fer inn í 

framtal starfa – allt mun það enda í IRIS gaganagrunninum. Síðan geta akademískir starfsmenn 

bætt þar við efni, þ.m.t. efni sem á ekki við vegna framtalsins. Vitað er að sum fræðasvið og 

deildir munu vera með starfsfólk á sínum snærum til að aðstoða við þessa viðbótarskráningu.  

 

Deildarforseti Mála- og menningardeildar sagði erfitt að leggja mat á árangur doktorsnema hér 

á landi nema hafa samanburð við það sem gerist t.d. í Evrópu, m.a. til að vita hversu algengt 

það sé í öðrum löndum að doktorsnemar ljúki námi á þremur árum. Guðbjörg Linda tók undir 

þetta og sagði t.d. Norðurlöndin fylgja ekki Bologna-viðmiðinu um þriggja ára doktorsnám 

heldur líti þau á það sem fjögurra eða fimm ára nám og eru með það fullfjármagnað. Einnig 

þurfi að yfirfara reglur Háskóla Íslands um doktorsnám, s.s. kröfur um fjölda greina í samsettum 

ritgerðum og hvort líta eigi á doktorsnám sem þriggja til fjögurra ára nám.  

 



Deildarforseti Félagsfræði-, mannfræði- og þjóðfræðideildar sagðist vera hugsi yfir birtingu 

rannsóknaprófíla einstakra fræðimanna og mögulega misnotkun á slíkum gögnum. Halldór 

Jónsson sagði erfitt að útiloka misnotkun rannsóknagagna, s.s. í markaðslegum tilgangi, jafnvel 

þótt mögulegt sé að læsa aðganginum. Á hitt beri þó að líta að Háskóli Íslands er opinber 

stofnun sem er kostuð af almannafé og því eigi það að vera meginregla að rannsóknaupplýsingar 

séu opnar.  

 

Til máls tóku undir þessum lið, auk rektors, Guðbjargar Lindu Rafnsdóttur og Halldórs 

Jónssonar, þau Ólöf Garðarsdóttir, Gylfi Magnússon, Geir Sigurðsson og Jónína Einarsdóttir.  

 

 

Kl. 15.10-15.20 

Dagskrárliður 2 (frh.). 

Tilnefning þriggja fulltrúa og þriggja varafulltrúa háskólasamfélagsins í háskólaráð 

Háskóla Íslands fyrir tímabilið 1.7.2022-30.6.2024. 

 

Magnús Jökull Sigurjónsson gerði f.h. kjörstjórnar grein fyrir niðurstöðu kosningarinnar. 

 

Atkvæðisrétt höfðu 56 þingfulltrúar. Atkvæði greiddu 46 fulltrúar.  

 

Flest atkvæði hlaut Ólafur Pétur Pálsson og verður hann því aðalmaður í háskólaráði.  

 

Næstflest atkvæði hlaut Hólmfríður Garðarsdóttir og verður hún því aðalmaður í háskólaráði. 

 

Þriðja í atkvæðagreiðslunni varð Silja Bára R. Ómarsdóttir og verður hún því aðalmaður í 

háskólaráði. 

 

Jöfn í fjórða og fimmta sæti í atkvæðagreiðslunni urðu Arna Hauksdóttir og Daníel Þór Ólason 

og var því varpað hlutkesti um hvort þeirra yrði varamaður þess sem flest atkvæði hlaut og hvert 

yrði varamaður þess sem næstflest atkvæði hlaut. Var niðurstaðan sú að Daníel Þór Ólason 

verður varamaður fyrir Ólaf Pétur Pálsson og Arna Hauksdóttir verður varamaður fyrir 

Hólmfríði Garðarsdóttur.   

 

Sjötta í atkvæðagreiðslunni varð Aðalheiður Jóhannsdóttir og verður hún því varamaður fyrir 

Silju Báru R. Ómarsdóttur.   

 

Sagði formaður kjörstjórnar þá lokið kjöri fulltrúa og varafulltrúa háskólasamfélagsins í 

háskólaráð Háskóla Íslands fyrir tímabilið 1. júlí 2022 til 30. júní 2024.  

 

Fleira var ekki gert og þakkaði rektor öllum sem höfðu framsögu á þinginu og þeim sem tóku 

þátt í umræðum fyrir þeirra framlag og sleit háskólaþingi kl. 15.00. 

 

Útsend gögn fyrir 29. háskólaþing 8. júní 2022:  

1. Dagskrá og tímaáætlun þingsins.  

2. Fundargerð 28. háskólaþings 11. nóvember 2021.  

3. Listi yfir fulltrúa á háskólaþingi.  

4. Upplýsingar um frambjóðendur til setu í háskólaráði tímabilið 1.7.2022 – 30.6.2024.  


